ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
«Հայաստանի Հանրապետության 2022 թվականի պետական բյուջեի մասին» օրենքում փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ նաև՝ Նախագիծ) ընդունումը պայմանավորված է քրեակատարողական հիմնարկների շենքային պայմանների բարելավման, մասնավորապես «Արմավիր» քրեակատարողական հիմնարկն օդափոխության համակարգով ապահովելու և «Աբովյան» քրեակատարողական հիմնարկում մեկուսարանի մասնաշենքի ներքին ջրամատակարարման և ջրահեռացման համակարգերի ինչպես նաև սանհանգույցների կապիտալ նորոգման անհրաժեշտությամբ։

2․Ընթացիկ իրավիճակը, խնդիրները և առաջարկվող կարգավորման բնույթը
Հայաստանի Հանրապետության կառավարության 28 նոյեմբերի 2019 թվականի N 1717-Լ որոշմամբ հաստատվել է Հայաստանի Հանրապետության արդարադատության նախարարության քրեակատարողական և պրոբացիայի ոլորտի 2019-2023 թվականների ռազմավարությունը, դրա իրականացման 2019-2023 թվականների միջոցառումների ծրագիրը, ծրագրի ֆինանսական գնահատականը և ծրագրի կատարումը համակարգող խորհրդի ձևավորման և գործունեության կազմակերպման կարգը: Նշված որոշման հավելված 2-ով հաստատվել է Հայաստանի Հանրապետության քրեակատարողական և պրոբացիայի ոլորտի 2019-2023 թվականների ռազմավարության իրականացման 2019-2023 թվականների միջոցառումների ծրագիրը: Նշված հավելվածով ներկայացված աղյուսակի 11 կետի 6-րդ ենթակետով նախատեսված է ՀՀ արդարադատության նախարարության «Արմավիր» քրեակատարողական հիմնարկն ապահովվել օդափոխության համակարգով։

 Ելնելով վերոգրյալից՝ ՀՀ ԱՆ քրեակատարողական ծառայության կարիքների համար ՀՀ արդարադատության նախարարության «Արմավիր» քրեակատարողական հիմնարկի մասնաշենքում օդափոխության, համատեղված ջեռուցման հետ և օդորակման համակարգի կառուցման շինարարական աշխատանքների ձեռքբերման նպատակով` բաց մրցույթի միջոցով, էլեկտրոնային ձևով կազմակերպվել է «ՀՀ ԱՆ ՔԿԾ-ԲՄԱՇՁԲ-22/1» ծածկագրով գնման ընթացակարգ։ Նշված գնման ընթացակարգը կազմակերպվել է «Գնումների մասին» ՀՀ օրենքի 15-րդ հոդվածի 6-րդ մասի համաձայն՝ առանց ֆինանսական միջոցների նախատեսման: Արդյունքում  Արդարադատության նախարարության քրեակատարողական ծառայությունը «ԳՐԻԳՈՐՅԱՆ ՇԻՆ» ՍՊԸ-ի հետ 2021 թվականի դեկտեմբերի 8-ին կնքել է «Արմավիր» քրեակատարողական հիմնարկի մասնաշենքում օդափոխության, համատեղված ջեռուցման հետ և օդորակման համակարգի կառուցման շինարարական աշխատանքների ձեռքբերման ՀՀ ԱՆ ՔԿԾ-ԲՄԱՇՁԲ-22/1 ծածկագրով գնման պայմանագիրը՝ 978,000,0 հազ․ դրամ ընդհանուր գումարով։ Հիշյալ աշխատանքների տեխնիկական հսկողության ծառայությունների արժեքը կազմել է 5,990․0 հազ․ դրամ, իսկ հեղինակային հսկողության ծառայության արժեքը՝ 2,990․0 հազ․դրամ։ Ընդհանուր «Արմավիր» քրեակատարողական հիմնարկի մասնաշենքում օդափոխության, համատեղված ջեռուցման հետ և օդորակման համակարգի կառուցման շինարարական աշխատանքների ձեռքբերման համար անհրաժեշտ է 956,980․0 հազ․ դրամ։
Բացի այդ,  ՀՀ արդարադատության նախարարության «Աբովյան» քրեակատարողական հիմնարկում կապիտալ նորոգում կատարելու նպատակով 2018 թվականին կազմվել են նախագծանախահաշվային փաստաթղթեր, ըստ որի նախատեսված է կատարել մեկուսարանի մասնաշենքի ներքին ջրամատակարարման և ջրահեռացման համակարգերի, անչափահասների մասնաշենքի, դպրոցի, ակումբի և կանանց տեղամասի սանհանգույցների և բաղնիքների կապիտալ նորոգման աշխատանքներ:  Նշված աշխատանքները կատարելու համար նախահաշվային գումարը կազմում է 52,510․2 հազ․դրամ: Նշված աշխատանքների տեխնիկական հսկողության ծառայությունների գումարը կազմում է 895․0 հազ․ դրամ, իսկ հեղինակային հսկողության ծառայության գումարը՝ 298․0 հազ․դրամ, ընդհանուր գումարը կազմում է 53,703․2 հազ․ դրամ, որը նախատեսված է կատարել /5113/ «Շենքերի և շինությունների կապիտալ վերանորոգում» տնտեսագիտական դասակարգման հոդվածով: 
ՀՀ կառավարության 23.12.2021թ. N 2121-Ն «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» որոշման 1120.«Քրեակատարողական ծառայություններ» ծրագրի 31004.«Քրեակատարողական հիմնարկների օպտիմալացում, շենքային պայմանների բավարարում» միջոցառմամբ պետական բյուջեով նախատեսվել է 1,710,000.0 հազ․ դրամ գումար, որից՝ 271,250․0 հազ․դրամը՝ /5112/ «Շենքերի և շինությունների շինարարություն», 1,358,500․ 0 հազ․ դրամը՝ /5113/ «Շենքերի և շինությունների կապիտալ վերանորոգում» և 80,250․0 հազ․դրամը՝ /5134/ «Նախագծահետազոտական ծախսեր»  տնտեսագիտական դասակարգման հոդվածներով:  Վերոնշյալ շինարարական և կապիտալ նորոգման աշխատանքներն իրականացնելու նպատակով Նախագծով առաջարկվում է «Շենքերի և շինությունների կապիտալ վերանորոգում» հոդվածով նախատեսված գումարից  715,730.0 հազ․ դրամ ուղղել «Շենքերի և շինությունների շինարարություն» տնտեսագիտական դասակարգման հոդվածին և կատարել  համապատասխան փոփոխություններ գնումների անվանացանկում։ 
Կառավարության որոշման նախագծով առաջարկվող նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։
3.Ակնկալվող արդյունքը
Նախագծի ընդունման արդյունքում «Արմավիր» քրեակատարողական հիմնարկը կապահովվի օդափոխության համակարգով և կիրականացվեն կապիտալ նորոգման աշխատանքներ  ՀՀ արդարադատության նախարարության «Աբովյան» քրեակատարողական հիմնարկում։  
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2022 թվականի պետական բյուջեի եկամուտների և ծախսերի փոփոխության չի հանգեցնի:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության 2021-2026թթ. ծրագրի 5․6 կետին, մասնավորապես, ազատությունից զրկված անձանց արժանապատիվ պահպան պայմանների ապահովմանը, անմիջականորեն առնչվում է Հայաստանի Հանրապետության քրեակատարողական և պրոբացիայի ոլորտի 2019-2023 թվականների ռազմավարության միջոցառումների ծրագրին։ 
